
ሰብኣዊ መሰላትካን መሰረታዊ  ናጽነታትካን

ኣካላውን ኣእምሮኣውን ምሉእነትካ ኣኽብሮት ናይ ምርካብ መሰል፡ ክብሪ ዘለዎ 

ኣተሓሕዛ ናይ ምርካብ መሰል፡ ናይ ዕቚባን ኣድልዎ ንኸይግበረካን መሰል 

ኣለካ። እዚኦም ኣብ ሕጊ ኤውሮጳ ኣፍልጦ ካብ ዝውሃቦም መሰረታዊ መሰላት 

ማእኸል ዝርከቡ እዮም። 

እንተድኣ ኣብ ንጥፈት ናይ Frontex፣ ወኪል ዶብን ሓለዋ ገማግም ባሕርን

አውሮፓ መሰረታዊ መሰላተይ ተጋሂሱ ኢልካ ትኣምን እንተደአ ኮይንካ ናይ 

ምጥራዕ መሰል ኣለካ።

እቲ ወኪል ንኣባል ሃገራት ሕብረት ኤውሮጳ (EU) ናይ ደገ ዶባት ኣብ ምቊጽጻር

ይሕግዘን። ኣብዞም ንጥፈታት እዚኦም ዝሳተፉ ብዙሓት ሰባት ኣለዉ፡ ንኣብነት 

ከም ናብ ሕብረት ኤውሮጳ ምስ በጻሕካ ሓባበሬታኻ ዝምዝግቡ ሰበ ስልጣን፡ 

ኣሰር ኣጻብዕትኻ ዝወስዱ ሰራሕተኛታት፡ መተርጎምቲ፡ሓወዝቲ ኣኽላባት፡ 

ንዝምለሱ ሰባት ነናብ መበቆል ሃገራቶም ዝስንዩ ሰነይቲ፡ዶካትርን ናይ ባህሊ 

መንጎኛታትን። እዞም ሰባት ኩሎም መሰረታዊ መሰላትካ ከኽብሩ ኣለዎም። 

እንተዘይኮይኑ፣ ናብቲ ወኪል ጥርዓን ክተቕርብ ትኽእል።

ጥርዓን ከቕርብ ዝኽእል ሰብ መን’ዩ፧

እንተድኣ መሰረታዊ መሰላትካ ኣብ ንጥፈት እቲ ወኪል ብዝሳተፍ ዝኾነ ሰብ 

ተጋሂሶም ኣለዉ ኢልካ ትኣምን ኮይንካ፣ ዕድመኻ ብዘየገድስ፣ ጥርዓን ክተቕርብ 

ትኽእል ኢኻ።

ብዝኾነ ኣብ ክንዳኻ ብምዃን ጥርዓን ከቕርብ ብዝኽእል ሰብ፣ ጠበቓ ወይ 

ትካል ክትውከል ትኽእል ኢኻ።

ኣብ ኤውሮጳ ዘለካ ምምሕዳራዊ ኲነታት (ንኣብነት፡ ብቑዕ መንበሪ ፍቓድ ድዩ 

ዘለካ ወይ ንዕቚባ ኢኻ ተመልክት ዘለኻ )ብዘየገድስ ጥርዓን ክተቕርብ ትኽእል ።

እንተድኣ ብዙሓት ሰባት ብሓደ ዓይነት ተግባር ተተንኪፎም ኮይኖም፡ ናይ ሓባር 

ጥርዓን ከቕርቡ ይኽእሉ።

ከመይ ገይርካ ጥርዓን ከምተቕርብ፧

ንጥርዓንካ ብጽሑፍ ክተቕርቦን ንስኻ ክትርከበሉ ትኽእል ዝርዝር ሓበሬታን 

ክተቕርብ ኣለካ። እንተድኣ ናይ ጥርዓን ቅጥዒ ክትጥቀም ትደሊ ኾይንካ፣ ኣብ 

መርበብ ሓበሬታ ናይቲ ወኪል ብዝተፈላለዩ ቋንቋታት ክትረኽቦ ትኽእል። ንሓደ 

ጥርዓን ብኢመይል ወይ ብደብዳበ ክትስዶ’ውን ትኽእል።

ብኽብረትካ መሰላትካ ብኸመይ ከምዝተጋህሱ፡ ኣየኖት መሰላት ምዃኖምን፡ 

እቲ ምግሃስ ኣበይ ከምዝተፈጸመን ግለጽ።ብዛዕባ ጥርዓንካ ዝኾነ ተወሳኺ ነገር  

እንተልዩ ኣብ ዝኾነ ግዜ ክትሰዶ ትኽእል። እቲ ወኪል ተወሳኺ ሓበሬታ ንኽረክብ 

ኢሉ ምሳኻ ርክብ ክገብር’ውን ይኽእል እዩ።

ንጥርዓንካ ብመስመር ኢንተርነት፡ ብኢመይል ወይ ብደብዳበ ክትሰዶ ትኽእል፥

መርበብ ሓበሬታ፥

https://frontex.europa.eu/fundamental-rights/complaints-
mechanism/

ኢመይል፥

complaints@frontex.europa.eu

https://frontex.europa.eu/accountability/complaints-mechanism/


ኣድራሻ ፖስታ፥

Frontex - European Border and Coast Guard Agency 
Fundamental Rights Officer
Plac Europejski 6
00-844 Warsaw
Poland

እቲ መስርሕ ናይ ጥርዓናት ብኸመይ ይሰርሕ ?

እቲ ናይቲ  ወኪል በዓል ስልጣን መሰረታዊ መሰላት ንጥርዓንካ ከጽንዖን ክትሓዝ 

ዝኽእል እንተኾይኑ ከኣ ክውስንን እዩ። እንተዘይኮይኑ፣ ኣብ ዝተኻእለሉ እዋን፣ 

ብዛዕባ ካልእ ኣማራጺታት ናይ ጥርዓንካ ሓበሬታ ክውሃበካ እዩ።  

ጥርዓናት ንምእታው ዝኾኑ ውሱናት መምዘኒታት ኣለዉ። ኣብ ናይቲ ወኪል 

ሕግታት ብዛዕባ ኣገባብ ጥርዓናት  ክትረኽቦም ትኽእል። 

እንተድኣ ጥርዓንካ ብመስርሕ ክሓልፍ ዝኽእል ኮይኑ፣ ናብቲ ዋና ዳይረክተር 

ናይቲ ወኪል ክስደድ እዩ። እንተድኣ ካብ ኣባል ሃገር ሕብረት ኤውሮጳ (EU) 
ዝኾኑ ሰራሕተኛታት ኣብ ጒዳይካ ይሳተፉ ሃልዮም፣ እቲ ጥርዓን ናብ ሰበ 

ስልጣን ናይታ ኣባል ሃገር’ውን ክስደድ እዩ። እዞም ሰበ ስልጣን እዚኦም ኣብዚ

ጉዳይ ዝረኸብዎ ውጽኢታት ናይ ምቕራብን መሊሶም ናብቲ እቲ ናይቲ  ወኪል 

በዓል ስልጣን መሰረታዊ መሰላት  ናይ ምሕባርን ሓላፍነት ኣለዎም፣ ንሱ ድማ 

ብግዲኡ ብዛዕባ ውጽኢታት ናይ ጒዳይካ ክሕብረካ እዮ።  

እቲ ንሓደ ጥርዓን ንምክያድ ዘድሊ ግዜ፣ ከከም ኩነታታት እቲ ጉዳይ፣ ክፈላለ 

ይኽእል’ዩ። ይኹን እምበር፣ እቲ ወኪል ንጥርዓንካ ብኣድማዒ መንገዲ ንምሓዝን

ንምስዓብን ዝተወፈየ እዩ። 

ውልቃዊ ሓበሬታኻ (ስም፣ ትርከበሉ ዝርዝር ሓበሬታኻ) ነቶም ዝምልከቶም ሰበ

ስልጣን ክካፈል’ዩ፣ ግን ብፍቓድካ ጥራይ፣ ካብቲ ናይ ጥርዓንካ መርመራ ወጻኢ

ከኣ ንዝኾነ ካልእ ዕላማ አይክስርሓሉን እዩ።

ኣብ ተመሳሳሊ እዋን ንጒዳይካ ኣብ ካልእ ትካላት’ውን ክተቕርቦ ትኽእል፣

ንኣብነት ኣብ ሃገራዊ ኣብያተ-ፍርዲ፣ ንሳቶም መሰላትካ ኣብ ምሕላው

ክሕግዙኻ’ውን ዝኽእሉ እዮም።

